
山樹高　鳥鳴悲　　泉水深　鯉魚肥

空倉雀　常苦飢　　吏人婦　會夫希

出門望　見白衣　　謂當是　而更非

還入門　中心悲　　北上堂　西入階

急機絞　杼聲催　　長歎息　當語誰

君有行　妾念之　　出有日　還無期

結中帶　長相思　　君忘妾　天知之

妾忘君　罪當治　　妾有行　宜知之

黃者金　白者玉　　高者山　下者谷

姓為蘇　字伯玉　　人才多　智謀足

家居長安身在蜀　　何惜馬蹄歸不數

羊肉千斤酒百斛　　令君馬肥麥與粟

今時人　智不足　　與其書　不能讀

當從中央週四角

此作品在全世界都属于公有领域，因为作者逝世已经超过100年，且作品于1931年1月1日

之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


